
Contribuziuns per la prosma Padella vegnan pigliedas incunter fin marculdi, 
ils 15 lügl 2009! 

Vschinaucha
Scoula Comünela
Pravendas
Societeds, Instituziuns

Plazzet 4, CH-7503 Samedan 

T +41 81 851  07 07, F +41 81 851 07 08, gemeinde@samedan.gr.ch, www.samedan.ch

Infurmaziuns da Samedan
Lügl nr. 07/2009 
Anneda XIII

17.00 gö da marionettas per iffaunts a 
partir da 3 ans aint illa sela da la 
pravenda evangelica 
a partir da las 17.00 baunchas da las so-
cieteds indigenas cun spaisa e bavranda
marcho da cudeschs aint in sela cumü-
nela 
a partir da las 20.00 trategnimaint musi-
cal aint illas duos tendas da festa ed aint 
il murütsch da la chesa cumünela 

a partir da las 09.30 grand marcho ed 
aint in sela cumünela marcho da cude-
schs 
a partir da las 10.00 stüva da cafè e di-
versas baunchas cun mangiativas e ba-
vrandas
11.30 concert da la Societed da musica da 
Samedan sün Plazzet 
a partir da las 13.00 demonstraziun avia-
tica da la Gruppa da Model Engiadina sün 
plazza aviatica, bus gratuit a la plazza 
aviatica ed inavous
13.00 – 16.00 visita publica dal plazzel da 
fabrica dal Bagn minerel  Spa da  
Samedan 

15.00 apéro d’infurmaziun in Chesa 
Planta per possessuors d’abitaziuns se-
cundarias 
20.45 reuniun pel cortegi tar la staziun. 
Indigens e giasts sun amiaivelmaing in-
vidos a piglier part al cortegi. Iffaunts 
fin 7 ans vaun cun lampiuns, als pü vegls 
vegnan scumpartidas fuschellas. Zieva 
il cortegi survegnan ils iffaunts grassins 
cun süj sülla plazza da festa. 
21.00 sunasencha e cortegi: 
staziun – posta – Plaz – Chiss – Puoz 
in seguit onurificaziun da las sportistas e 
dals sportists samedrins da l’an
act festel cun producziuns da la societed 
da musica.
pled festiv 
chanzun cumünaivla (Psalm svizzer) ed 
ulteriuras producziuns da la societed da 
musica
a partir da las 22.15 rir cul pajaz Cesar 
Dias dal Circus Nock sün Plazza Planta 
Per motivs da sgürezza es que scumando 
d`impizzer raketas e fös artificiels sün 
tuot l’areal da scoula scu eir i`l center da 
la vschinauncha. Cuntravenziuns vegnan 
chastiedas tenor la ledscha da pulizia 
(procedura da multa disciplinara).
Indigens e giasts sun amiaivelmaing in-
vidos a la festa. Il public vain giavüscho 
da nu disturber las producziuns. 
La populaziun vain giavüscheda da vu-
lair decorer las chesas cun binderas. Scu 
contribuziun a l`imbellimaint da la vschi-
nauncha vegnan ils affers invidos a deco-
rer las vaidrinas seguond il motto  
”1. avuost”.

Cu sto que cull’ova da Samedan? Tenor ün 
uorden federel stu mincha vschinauncha 
orienter a las consümentas ed als con-
süments minch’an davart la qualited da 
l’ova da baiver. La controlla a Samedan 
es succedida als 6 gün 2009. L’analisa da 
l’uffizi chantunel respunsabel muossa, 
cha l’ova da Samedan correspuonda a 
las pretaisas igienic-microbiologicas e 
chemicas per l’ova da baiver e ch’ella nu 
bsögna üngün trattamaint supplementer 
(clor, ozon etc.). Chemicamaing as tratta 
que d’ün’ova fich lamma cullas cumpo-
nentas idrogencarbonat e sulfat. Que voul 
dir, cha sül territori da Samedan nu fo 
que dabsögn da lamger u s-chütschigner 
l’ova. Da sted as cumpuona l’ova da ba-
iver da Samedan per 80% d’ova da fun-
tauna e per 20% d’ova da fuonz. D’inviern 
es que precis l’incuntrari.
Ulteriuras infurmaziuns do l’uffizi da fa-
brica da Samedan (tel. 081 851 07 15;  
e-mail: bauamt@samedan.gr.ch).

Naschentschas 

Copulaziuns 

Mortoris

Nus gratulains

Nossas gratulaziuns vaun

a duonna Marija Lujic pel 85evel anni-
versari

a duonna Elisabetha Sting-Duttweiler pel 
75evel anniversari

a sar Chasper Bisaz pel 93evel anniversari

Nus giavüschains a las giubileras ed al 
giubiler bgera furtüna e buna sandet!

Haun Els savieu, 

importa actuelmaing incrediblas 1.6 
milliuns tonnas l’an? 

ed an? (In pajais da svilup sun que be 
güst 18 kg!) 

2 god stöglian gnir sch-
mers mincha di per prodür be il palperi 
igienic cha la populaziun svizra con-
süma? 

Pregüdizis invers il palperi reciclo – e las 
respostas
Aunch’adüna as oda cò e lo las seguain-
tas arsalvas invers il palperi reciclo:

d’eira üna vouta. Hozindi do que pal-
peri cun differents gros d’alvezza. Quel 
da 90 % es squasi alv.

bastan 100 ans? La norma DIN 6738 ga-
rantescha, cha’l palperi reciclo tegna 
almain uschè lönch.

-
ders e’ls stampeders. – Neir pü vaira. 
Ils palperis d’hozindi accumpleschan 
tuot las pretaisas tecnicas (norma DIN 
19309).

L’incuntrari es il cas. Il palperi reciclo 
cuosta hozindi var 50 raps pü poch per 
1000 fögls.

Avantags dal palperi reciclo 
-

bras fras-chas ; a nu stu dimena gnir 
schmers niaunch’ün bös-ch. Las fibras 
da lain paun gnir reciclo fin a 6 voutas.

3 voutas damain energia e 3 voutas da-
main ova cu la producziun da palperi 
cun fibras fras-chas.

Las seguaintas persunas abandunan la 
scoula cumünela:
Hansjürg Hermann (s-chelin ot)
Marina Janett (scouletta)
Claudio Melcher (s-chelin ot)
Gian Carlo Simonelli (s-chelin ot)
Ursula Zwaan (pedagoga curativa)

Nouvas persunas d’instrucziun:

Patric Daeppen 
(s-chelin ot)

Christoph Gloor 
(s-chelin ot)

Maria Kasel 
(s-chelin ot / 
scouletta)

Helen Lüscher 
(s-chelin ot)

Marielle Osthues 
(pedagoga 
curativa) 



la padella nr.07/2009   |   www.samedan.ch6

Collavuratuors da la scoula cumünela per l’an scolastic 2009/2010:

 Magisters/magistras da classa
scoulina Puoz Simone Pedrun
scoulina Mulin Annalisa Hügi
scoulina Cho d’Punt Sidonia Janett/Gabriela Weidmann

prüma classa Annatina Werro
seguonda classa A Selina Fluor 
seguonda classa B  Duri Janett
terza classa A  Martina Noggler
terza classa B Damian Schudel
quarta classa A Ursula Huder
quarta classa B Flavia Florin/Ladina Simonelli
tschinchevla classa A Schimun Janett
tschinchevla classa B                Chatrina Urech/Claudia Cantieni Käser
sesevla classa A Corina Melcher
sesevla classa B Gian Reto Schmid

prüma secundara A Maria Kasel
prüma secundara B Helen Lüscher
seguonda secundara Meta Battaglia
terza secundara Evaristo Crameri/Flurina Henkel
prüma reela Gian Reto Weidmann
seguonda reela Othmar Lässer/Gilbert Reber
terza reela Christoph Gloor

accumpagnamaint da lingua   Annina Nicolay
magistras d’economia Karin Näf, Fabia Caminada

magister da sport Constant Sarott
magistras/magisters da ram Andrea Urech, Patric Daeppen 
  
magistra d’integraziun linguistica Erica Buzzetti
pedagogas curativas Marielle Osthues (s-chelin ot e  primara)
 Marianne Hügli (primara e scoulina)

mneder da scoula Robert Cantieni
secretariat Sonja Stuppan
giarsuna Silvana Toutsch
mnedra da la canorta Catharina Rühl

Prüm di da scoula / prüm’ura da scoula in lündeschdi, ils 24 avuost 2009

08.30: Tuot ils scolars e tuot las scolaras da las seguondas fin e cun las 6evlas classas 
as radunan in lur staunzas da classa respectivas. Tuot ils scolars e las scolaras dal  
s-chelin ot as radunan davaunt la sela Puoz.

09.30: Bivgnaint per tuot ils scolars e tuot las scolaras da las prümas classas e lur  
genituors  ill´aula da l´edifizi dal s-chelin ot.

14.00: Per tuot ils iffaunts da scoulina e lur genituors illas scoulinas correspundentas 
da Mulin, Cho d´Punt e Puoz. 

La scoula cumünela da Samedan giavüscha a tuots bellas vacanzas ed üna buna 
recreaziun.

Grazcha fich a vus tuots!

Als 2 meg ho gieu lö la terza festa multi-
culturela, organiseda dal cussagl da ge-
nituors da Samedan-Schlarigna-Bever. 
Tals organisatuors e tar las organisatu-
ras es la tensiun aunz la festa adüna fich 
granda, pervi ch’üngün nu so da dir ou-
ravaunt, quaunta glieud chi gnaregia, 
scha las mangiativas e las bavrandas ba-
staregian per tuots e scha las activiteds 
plascharon als visitaduors. Schabain cha 
tuot ils partecipants as radunan oura-
vaunt diversas voutas, nu’s so da dir pre-
cis, che cha mincha rapreschantant d’ün 
pajais drouva la saira svessa auncha tuot 
per pudair cuschiner, expuoner e vender 
sieu past. Flexibilted ed idejas sponta-
nas sun dimena dumandedas. Tuots s’al-
legran sül mumaint, cha’ls prüms giasts 
vegnan aint da porta. 
A partir da quel mumaint es que mincha 
vouta simplamaing bel da pudair obser-
ver, cu ch’üna tela festa po unir a persu-
nas, chi nu vessan uschigliö mê discurrieu 
üna cun l’otra. Quella saira nu sun las 
linguas differentas pü üngüna barriera 
(eir grazcha al rumauntsch!), eir scha’s 
stu minchataunt declarer qualchosa duos 
voutas e cun mauns e peis.

Viedi da Giuventüna a Barcelona

Grazcha a l’ingaschamaint da numerusas 
agüdauntas ed energics güdaunts paun 
ils judocas da Samedan trener daspö gün 
in ün nouv dojo (local da trenamaint). 
Aint il implaunt da la protecziun civila 
da Promulins haun els lavuro 220 uras 
per metter ad ir ün local cler ed agrea-
bel, inua cha’ls 20 iffaunts e 6 creschieus 
dal club paun da quinderinavaunt fer lur 
exercizis.
Interessos paun gnir a piglier ün asseg 
da judo traunter las vacanzas da sted 
e quellas d’utuon, e que gratuitamaing 
adüna la gövgia a las 18.15. 
Purtrets ed infurmaziuns suot www.judo-
samedan.jimdo.com

La jugi (secziun da gimnastica pels giu-
vens) da Samedan s’ho partecipeda cun 
tuot ils trais s-chelins al Di chantunel a 
Cuira. Tuots haun gieu d’absolver la con-
currenza da teams cullas disciplinas sagl 
lung, bütter la balla e cuorsa d’obstaculs 
u cuorsa da 1000 meters. Ils grands haun 
auncha gieu da fer la stafetta pendulera, 
inua ch’els sun rivos sül terz rang. Aun-
cha meglder paraiva que d’esser ieu tar 
la concurrenza da teams. Lo sune nempe 
gnieus proclamos scu prüms. Il pocal 
haune displaschaivelmaing però stuvieu 
der inavous duos dis pü tard, perche cha 
d’eira gnieu fat ün sbagl cardinel cun fer 
our ils puncts. 
Tuottüna gratulainsa a tuots pel grand 
ingaschamaint ed als grands in speciel 
per lur terza plazza!

Dals 3 lügl als 11 settember 2009 ho lö 
ün’exposiziun da taimpra tuot speciela 
ill’ufficina da giarsuns da Samedan. Ella 
es avierta adüna da lündeschdi fin ven-
derdi da las 10.00 a las 12.00 e da las 
14.00 a las 18.00.
L’exposiziun allorda ad ün pionier da la 
stampa, chi ho passanto la granda part 
da sia vita a Samedan. Avaunt precis 80 
ans es mort Simon Tanner (1846-1929). 
Oriund da l’Argovia è’l rivo cun 20 ans in 
Engiadina per lavurer illa stamparia Fis-
sler a Samedan. Ün pêr ans pü tard ho’l 
cumpro quist affer e s’ho fat ün excellent 
nom cun publicaziuns da tuottas sorts. 
Da manzuner specielmaing sun sias pre-
staziun sül sectur da la fotografia e da la 
cumposiziun, stampa e vendita da cartu-
linas illustredas. Traunter il 1890 e’l 1902 
ho Tanner s-chaffieu passa 2000 cartuli-
nas differentas.
A l’exposiziun as po admirer üna schurma 
da prodots stampos da Simon Tanner. La 
chesa editura Flüela restampa il cudesch 
„Das Engadin in Wort und Bild“ da Tan-
ner ed edescha ün cudesch cun sias pü 
bellas fotografias. Ils realisatuors da l’ex-
posiziun sun Marco Jehli, Ernst Huber, Rolf 
Canal e Jon Duri Gross.

Scu già dal 2008 pudaron ils amatuors 
dad aviuns, autos e töfs nostalgics eir 
quist an, nempe als 4 lügl, giodair ün 
evenimaint tuot speciel: l’Engiadina Clas-
sics. Aviuns legendars scu la Super Con-
stellation u aviuns da cumbat da la se-
guonda guerra mundiela ed oters veiculs 
rers saron exposts, ma eir models nouvs 
cun tecnica da tracziun da l’avegnir. A 
mezdi varo lö sülla pista ün cortegi dals 
pü rers veiculs.
L’occurrenza düra da las 10.00 a las 16.00 
e varo lö tar minch’ora; l’entreda es libra.

Stimedas lecturas, stimos lectuors
In quist chantun litterar preschantainsa 
darcho duos poesias da nos poet indigen, 

Alfons Clalüna. Zieva ils tuns pütost critics 
da las ultimas voutas resuna sia vusch 
hoz fich liric. Lur prodots litterars paun 
Els eir in avegnir trametter a  
bilinguited@bluewin.ch



Samedan Tourist Information, CH-7503 Samedan 

T +41 81 851  00 60, F +41 81 851 00 66, samedan@estm.ch, www.engadin.stmoritz.ch

Infurmaziuns per giasts
Lügl 2009 
 

Gästeinformation

events

